KA

1.- Aditzondo eratorriak osatzeko erabiltzen den atzizkia: saltoka, korrika, presaka, oihuka,
txistuka, mekauenka.... Guk jolasei ematen genien izenetan agertzen zaigu sarri “-ka” atzizkia:
paoka, asto-astoka, alabanderaka, tresnabioska (‘“‘tres navios”), yaka, itso-itsoka, kakantzeroka,
arrelepoka... Asto-astoka gebizela mifie artu neban (Asto-atoka jolasean ari ginela min hartu
nuen).

2.- Ezta pentsatu ere (“ni hablar”). Desadostasuna adierazteko erabiltzen diren berben (keba,
kia, ka) laburdura. Ze esazu? Anaxin kontra pelota partidu irabazi engozule? Ka (Zer esan
duzu? Anaiaren aurka pilota partida irabazi egingo duzula? Ezta pentsatu ere).

KAAMARRU

1.- Karramarroa orokorrean (‘“‘cangrejo”). Mari bajatezanin, kaamarru, nai gendun guztin
atrapaten gendun. Mari goxan euanin urak artute eotezin paetetako zulo guztittan geatzezin
kaamarruk. Alanbri sartute ataten genduzen kaamarruk zulutatik (Marea jaisten zenean,
karramarroa, nahi genuenean harrapatzen genuen. Marea goian zegoenean urak hartuta egoten
ziren hormetako zulo guztietan geratzen ziren karramarroak. Alanbre mehea sartuta ateratzen
genituen karramarroak zuloetatik).

Dena den, berba honekin edozein karramarro mota, nekora, txangurro eta abar adierazten
genituen. Marea jaistean korrika alde egiten ikusten genituen guztiak. Harkaitzetan gehien
ikusten den karramarro mota, bai lehen eta bai orain, kirrixki: karramarro txiki ilun karratua.
Beste batzuk tamainoz handiagoak ziren eta borobilagoak: lasti, lastak. Bazen gorri koloreko
mota bat ere: gorringu. Oso gutxitan harrapatzen genuena, gutxi zegoelako, iledun karramarro
itsusia: febreru.

2.- Kaamarrotan. Karramarroak harrapatzen jardun. Urte sasoi jakin batzuetan, harkaitz zulo
guztiak miatuz, zenbait teknikaz baliatuz ateratzen genituen zuloetatik, mareak agintzen
zuenean; udaberri eta uda partean batez ere. Ondoren, karramarroei karrerak eragin, edo lata
batean sartu eta su eman. Arratsaldin mari beruzkun kaamarrotan ibilliga. (Arratsaldean marea
jaitsi denean karramarrotan aritu gara).

3.- Kaamarru. Draga, karramarroa (“draga”). Gure sasoifi Zubi Zarran aurrin ibilttezan
kaamarruk amaike zikifi ata ta eruteban itxosa (Gure garaian Zubi Zaharraren aurrean jarduten
zuen karramarroak hamaika zikin atera eta eramaten zuen itsasora).

Neguan errekan behera etorri eta bidean geratzen ziren zikinak, txalupak (baxurakoak) ibiltzeko
oztopo gertatzen ziren. Horregatik udan kaamarru (draga) etortzen zen zikinak atera eta itsasoan
botatzera. Zubi Zaharraren aurrean aritzen zen. Une batzuetan entretenigarri polita guretzat.
Kaamarruabill Mollan (Draga ari da Nasa Kalearen aurrean lanean). Joezalduneko (Jose Zaldu)
Mirenen (Miren Plaza) gixonak (Leonardo Amadoz) kaamarrun etteban biarra (Jose
“Zalduren alaba Mirenen senarrak karramarroan egiten zuen lan).

KAAMELU

Karamelua, gozokia (“caramelo”). Nonoa arraiie eruten gendunin, gexenak propifii diru
emoteben; batzuk gexa, ta beste batzuk gitxia. Baiie, propiiii emoteko diroik ezeukanak kaamelu
emoteban (Etxeren batera arraina eramatera amak bidaltzen gintuenean, gehienek eskupekoa
dirua ematen zuten; batzuek gehiago, eta beste batzuek gutxiago. Ordea, eskupekoa emateko
dirurik ez zuenak karamelua ematen zuen).

Gure igandeetako hiztegian zuen batez lekua hitz honek. Aste egunetan, kaamelu berba entzun
egingo genuen, eta karamelua ikusi ere bai; jan, ordea, nekez. Jan, igandetan. Alamera aurrean
postua jartzen zuen gizonezko batek (Tio Barato) saltzen zizkigun; beste batzuetan Rufinaneko
karroan ere erosten genituen. Block karameluak ziren handienak. Ederrenak, berriz, Egianeko
malbabiskuk.

Kaamelu amak ere egiten zuen flanaren ontzian azukrea urtuz. Flana bera, karamelu haren
gainean egiten zen. Hura ere ez zen txarra egoten.



KABALLU

Zaldia (“caballo™). Errixan kaballoik ez gendun ikusten, baiie zinin asko, bakerun de indixun
pelikuletan (Herrian zaldirik ez genuen ikusten, baina, filmetan ugari, unaien eta indioen
filmetan). Indixuk kaballo gaiiin ibilltten abillak ixatezin (Indioak zaldi gainean ibiltzen trebeak
izaten ziren).

Herrian mandoak eta astoak ikustea ohikoa zen. Zaldiren bat, baserritarren batek ferratzera
ekartzen zuenean ikusten genuen, parean tokatzen bazitzaigun.

Berba honek harridura aparta sortu zien goi-herritar eta ingurukoei. Lazkaora, fraideetara,
ondarrutar talde bat joan eta berba hau aipatzen genuenean, inguru hartako (Ataun, Zaldibia,
Lazkao, Itsasondo...) mutikoek, entzuten zutenaz (Kaballu gora ta kaballu bera) ezin sinetsirik
geratzen ziren, harrituta.

Kartetan aritzean ere hitzetik hortzera aipatu behar kaballu: kaballo oru, kaballo kopi, kaballo
ezpati eta kaballo bastu.

Txikitan, Nafarroako Los Arcos herrira joateko suertea izan nuen; bi aldiz, gainera. Lehenik
Andoni nire anaiarekin, eta bigarrenez Jabier (Landaribar) lehengusuarekin. Izeko Purita izan
genuen babes eta zaintzaile. Han bai izan nuen kaballuk hurbiletik ikusteko aukera. Zaldi
gainean ere ibili izan ginen behin baino sarriago. Norbera kaballo gaiiin juti. Kalitantzir areik
atateben perra-otsa. Emoziiioi te kalin buelti zan a gutzat (Norbera zaldi gainean joatea. Zaldi
haiek kaleetan zehar ateratzen zuten ferra-hotsa. Emozio hura ikaragarria zen). Areik benetako
kaballuzin (Haiek benetako zaldiak ziren). Hura emozioa eta sinestezina!

Entzuna dut eibartarrek ere kaballua berba erabiltzen zutela, baina, Eibarko kaleetan zehar
garraio lanetan jarduten zuten zaldiak adierazteko; mendikoei berriz, zaldixa. Erriko kaletan
dabillanari, kaballua, eta mendikuari, zaldixa.

KABEZULU

Buruhandia (“cabezudo”). Kabezuru ere esaten zen gure artean. Txikixak gifianin kabezuluk
billurre emoteozkuen. Bixkat gerua kabezulukana urreatu etten gifian, da segi emoteozkuenin
emozifioi sentiuten gendun (Txikiak ginenean buruhandiek beldurra sartzen ziguten. Apur bat
geroago, buruhandiengana hurbildu egiten ginen, eta atzetik jarraitzen zigutenean emozioa eta
zirrara nabaritzen genuen).

Batzuetan bakarrik ere bai, baina, gehienetan buruhandiak erraldoiekin batera irteten ziren
herriko musika banda lagun. Guretzat jaiaren ezaugarririk bereziena eta maiteena horixe zen
hain zuzen: jigantik eta kabezuruk (buruhandiak eta erraldoiak). Haien inguruan pozik egiten
genuen korrika, nahiz eta noizetik noizera buruhandiren batek puxikarekin bizkarra berotu.
Puxika ongi puztuak ez zuen minik egiten, baina, bai haizerik gabeak edo puskatuak.
Kabezuloka guk ere jarduten genuen. Gutariko batek eskuineko eskuan, puxikaren (puxikarik ez
genuen izaten) ordezko zerbait hartu, ezkerreko eskuko hatz batzuk ahoan sartu, eta ingurukoak
astindu. On kabezulu neu ixangona; zueik eskapa (Orain buruhandia ni izango naiz, zuek alde).

KABIDO

Garrokuko Emeteriren seme Josuk (Josu Ituarte) goitizen hori zuen: “Kabido”.

“Emeteri zan ama, baiie, attaik eneban ezautu. Orreik inprenti euken da dendi-be bai
amentxe Kalandixan. Josun anaxak zin Delfiii, Felix abari te Gregorio. Ba San Iiiazio eun
baten, eurixe etten euan, da ortxe mollan, altako alanbri jausitte-ero eon, da axe ikutu. San
Iiiazio eunin ordun jai andixe ettezan-ba... Musikak eta danak parazin-de: “Kabido illdde,
Kabido ildde...”. Baiiu artute uretatik urten da axe alanbri ikutu. Emotzanaz bertan goortu...
Kabido kottaue”. (Pagate Anakabe Itziar).

(Emeteri zen ama, baina, aita ez nuen ezagutu. Horiek inprenta zuten eta denda ere bai
hementxe Kale Handian. Josuren anaiak ziren, Delfin, Felix apaiza, eta Gregorio. San Inazio
egun baten, euria ari zuen, eta hortxe Nasa Kalean, potentzia handiko argindar hari bat zegoen
erorita-edo, eta hura ukitu zuen. Garai hartan San Inazio egunean festa handia egiten zen.



Musikak eta denak isildu ziren: “Kabido” hil da, “Kabido” hil da...”. Bainua hartu, uretatik
irten eta argindar hari hura zapaldu. Deskarga eman eta bertan geratu zen seko... “Kabido”
gizagaixoa).

KABILLARI

Gabiraia (“gavilan”). Santakutzea junga ta kabillari ikusirou ( Santa Kutzera joan gara eta
gabiraia ikusi dugu). Gu Kanttopin ibilltten gifian da andik zelaik ikusikoendun-ba kabillari (Gu
Kanttope auzoan ibiltzen ginen, eta handik nola ikusiko genuen bada gabiraia!).

Hegazti harraparien artean badira gabiraiak. Ordea, guk orain ere ez ditugu bereizten, eta orduan
gutxiago. Baina, izen hori genekien, besterik ez; eta hegazti handiren bat ikusten genuenean
(kala txoria izan ezik), beti kabillari (gabiraia) zela esaten genuen izen hori ikasi genuelako, eta
konforme. Kontra egiteko ere, zekienik inor ez genuen aldamenean izaten; beraz, ez zegoen
inoiz zalantzarik.

KABRAMONTESA

Sakiloa (“gallineta”). Kabramontesa sarri jaten dan arrafie ezta, baiie tarteka bai (Sakiloa ez
da maiz jaten den arraina, baina, noizbehinka jaten da).

“Kabramontesa itxoskabrin estiloko arrafnera, rosau, gorri-rosau. Politte arraiie. Lepun-de
ezpixak itxoskabri moure; barie, aiii benenosu eztopentsaten danik. Ezpixak zorrotzak-e. Aue-
be itxoskabri lakoxi, bardiii-bardifie. Au arraiiau atxan apenaz atrapaten da; au urandixan.
Auxera atrapaten dana asko koraletan; kandelerutako arraiiera. Rocalen-da asko
atrapatezan. Txikixe ez baiie kilo erdi inguruko kabramontesa estimaure. Eta kabramontes
fresku, jateko gozu: egositte, eta ojaelin-be bai”. (Bedialaunetan Laka Luis Mari).
(Krabarrokaren antzeko arraina da, arrosa kolorekoa, gorri-arrosa. Arrain dotorea. Bizkarraldean
eztenak krabarrokaren antzera; baina ez dut uste hain pozoitsua denik. Eztenak zorrotzak
benetan. Ahoa ere krabarrokaren modukoa, berdin-berdina. Arrain hau haitzean apenaz
harrapatzen da; sakonera handiko uretan bai. Hauxe da koraletan ugari harrapatzen dena; koral
zaharretako arraina da. Rocal-en harrapatzen zen asko. Txikia ez, baina, kilo erdi inguruko
sakiloa oso estimatua da. Eta sakilo freskoa, jateko gozoa: egosita, eta parrillan ere bai).

KABRAN

Parean (“al par”). Noski, berba honen aurretik leku-izen propioa jarri behar (Bermio kabran,
Orixo kabran, Deba kabran). Arrantzaleak itsas bazterreko herrien erreferentzia emanez baliatu
izan dira hitz honetaz. Bart Deba kabran eifiddou etxari, bariie, eztou gauza andirik atrapa
(Bart Deba parean bota dugu sarea, baina, ez dugu gauza handirik harrapatu). Zarautz kabran
ebizen txalopa batzuk antxobatan (Zarautz parean zebiltzan txalupa batzuk antxoatan).

KABRI

1.- Kabra, ahuntzarraina (“cabrilla”, “cabra”). Afaxe-be afaxe engou attak ekarrittako kabrakiii
(A zelako afaria egingo dugun aitak ekarritako kabrekin).

Itsas ertzeko harkaitz artean bizi den arrain txiki urdin gorrixka. Arrantzaleen artean guztiz
estimatua. Frijituta jaten da.

Arrain hau eta beste batzuk, bateleko arrainak ziren, batelean joanda, kostatik hurbil harrapatzen
zutelako.

2.- Kabratan. Kabrak harrapatzen (“pescando cabrillas”). Txibixan usaiiik ez euan da kabratan
asi gifian (Txipiroiaren usainik ere ez zegoen eta kabratan hasi ginen).

3.- Kabratan. Logurari eutsi ezinik buruari behin eta berriro eraginez. Horrelakoetan buruari
oharkabean eragiten zaizkion mugimenduek arrantzako mugimenduak gogorarazten dizkigute.
Beatutzaxun Iiiakiai, zelan dabillen kabratan, louriai ezin eutsitte (Begira Ifiaki nola ari den
logurari eutsi ezinik). Asire kabratan da dule oire (Logurak jo du eta doala ohera).

4.- Kabra-zopi. Kabra-zopa (“sopa de cabrilla”). Gure aitarentzat estimazio handiko jakia. Hona



bere errezeta.

"Kabra-zopi amar lagunentzat: Berrotamar kabra. Kabrak garbittu ondo, gatza emon, eta
ipifii topiii baten ure, kabrak tapateko laiii, kabrak artzen daben alturi baiio atz bi goratxua.
Naiku kipula ondo txikittu, sartaiian ipiiii sutan, eta euki, ondo dora arte. Ondo doratakun
(baltzittubaik) bota topiiiea eta kabrak egosi. Egosittakun, kabrak aparta eta ure pasadorin
pasa beste tartera batea. Gero zopak eifi. Eztattille sikuei geatu, eta saldatsuei-bez. Topiiie
sutan ipifii, eta zopi etten dan bittartin kabrak jan; eta gero zopi. Ardau eztattille falta”.
(Arrizabalaga Badiola Antonio).

(Kabra-zopa hamar pertsonarentzat: Berrogeita hamar kabra. Kabrak garbitu ondo, gatza eman
eta tupina batean ura ipini, kabrak hartzen duten altura baino hatz bi gorago. Tipula ugari ondo
txikitu, zartaginean sutan jarri, eta ondo doratu bitartean eduki. Tipulak kolorea hartu duenean,
ondo egina dagoenean (belztu gabe) tupinara bota eta kabrak egosi. Egositakoan, kabrak atera
eta tupinan dagoena iragazkian pasa eta beste ontzi batean ipini. Ondoren ogi-zopak egin. Ez
dadila lehorregi geratu, ezta saldatsuegi ere. Ontzia sutan ipini, eta zopa egiten ari den bitartean
kabrak jan; gero, zopa. Ardoa ez dadila falta) .

KADERI

Aldaka, mokorra (“cadera’). Kaderako mifiaz ibillire, barie, osatuako (Aldakako minez ibili da,
baina, sendatu zaio). Gaztetan kaderi nun dan-be ezta jakitten (Gaztetan aldaka non dagoen ere
ez da jakiten).

Guk aipatu ez baina, entzun egiten genuen berba hau. Aspaldi honetan esan ere bai.

Mokorra ere erabiltzen zen, baina, aspaldian gutxiago.

KAELA

Karela (“carel”, “orilla o borde del barco”). Txalupako alde banatan, ababorrean eta
istriborrean, uretara dagoen ertza. Maifiero bat kaeletik bera jausiakuen da gexa ikusi-bez
(Arrantzale bat erori zitzaien kareletik behera, eta gehiago ez zuten ikusi).

Horixe zen arrantzaleen komuna. Kaka nahiz pixa, kareletik itsasora egin behar. Hori eguraldi
ona egiten zuenean; txarra zegoenean ontziren batera.

KAELI

Kaiela (“taulén”). Marrazoaren familiako arraina. Azpiko aldea zuria izaten du eta gaineko
aldea urdina. Gardi arrainaren oso antzekoa. Haragi gogor samarra izaten du, baina, ugari.
Kaeli-be pla-pla eifidde ipifiiezkio, leatza morun jan! (Kaiela ere arrautzeztatua prestatuz gero,
legatza bezala jan!).

Arrain honen inguruan beti entzun izan genuen sineskeria bat, hots, arrain honekin kontu handia
izan behar zela. Izan ere antzina, arrantzaleek, kaka egiteko beste modurik ez zuten, hots,
karelean jarri eta itsasora egin. Une horretan arrain honek (kaeli) gora salto egin eta barrabilak
jaten omen zizkieten. Kontuz gero kaeliaz, zeuri potruk janbaik (Kontuz gero, kaielarekin,
barrabilak jango dizkizu eta).

Kontatu egiten zen, behin batean bati barrabilak jan zizkiola; nolanahi ere, zehaztasun handirik
gabe.

KAFEA JUN

Kafea hartzera tabernara joan. Gure garaian kafea taberna askotan ematen zuten, baina, ez
denetan. Ordea, lehenago, garbi dago leku jakin batzuetan baizik ez zutela ematen. Acuario
izeneko tabernan ematen omen zuten kafea. Horregatik, taberna horren atzeko aldeari Kafeko
Atzi deitzen zitzaion. Kanttope auzoan zegoen.

Gizonezkoek, igande arratsaldetan, bazkal ostean kafea (kafera) joaten ziren. Jokoan (kartetan)
egin eta kafea, kopa eta zigarro purua hartu, etxeetan ez baitzen kaferik. Atsaldin kafea junga
(Arratsaldean kafera, hots, kafea hartzera, joan gara). Eta emakumeak?



KAFE BORRI

Kafe hondarra (“borra de caf¢”). Kafea egin ondoren hondoan geratzen den hondakina. Kafe
borriaz amaike “kafe eder” eifidde Ondarruko etxitan (Kafe hondarrez hamaika “kafe eder”
egin izan da Ondarroako etxeetan). Ikus, borri.

KAFE KONPLETU

Kafea osorik (“café completo”). Hiru gauza ziren: kafea, kopa eta zigarro purua. Hiru horietatik
bakarra har zitekeen, eta bi ere bai; baina, hori ez zen kafe konpletu. Kafe konpletu ixateko iru
gauza bizin: kafi, kopi tte puru (Kafe konpletu izateko hiru osagai behar ziren: kafea, pattarra
eta zigarro purua).

KAFESNI

Kafesnea (“café con leche”). Kafesni-be artzen gendun batzutan, baiie, kolore argiku, kafe
gitxiaz (Kafesnea hartzen genuen batzuetan baina, oso argia, kafe gutxirekin).

Goizean hartzeko ohitura sartua dago. Gure garaian oraindik ez zen horrelakorik. Bazkalosteko
ohituratzat laster hedatu zela esango nuke. Tabernetan sobratutako kafe hondakinekin egiten zen
etxe askotan. Beraz, hutsa hartzeko bezain fina ez. Horregatik, esne ederrari kolorea emateko
bota “kafea” eta pozik. Arratsaldeetan kafesnea hartzeko ohitura finkatuta geratu da zenbait
girotan. Zer hartu zalantza dagoela? Kafesnea.

Kafittesni ere deitzen diogu. Kafi tte (eta) esni (kafea eta esnea). Atsaldin etorri kafittesni
artzea (Arratsaldean etorri kafesnea hartzera). Horrela esaten da, baina ia beti hantxe izaten dira
gailetaren batzuk ere.

KAFE TORERO

Anjel Lertxundik honela dio: “Txikiteoan gabiltzala, afaldu gabe kafe hartzeari deitzen zaio
balentziano buelta. Kostaldean, berriz, kafe toreroa deitzen zaio. Afariari pase toreroa egitetik
dator kafe toreroa”. Gorputzak hala aginduta, parranda usainean dabiltzanei gertatu izan zaie
horrelakorik. Afariari kale, eta goiz erretiratzeari ere bai.

KAFE-TXANU

Kafe-iragazkia (“colador de café”). Kafe-txanu-be guk olgetan ibiltteko artzen gendun, eta gero
amak birrixatebanin ezifi topa. Kamazpixan iual eotezan. (Kafe-iragazkia ere guk jolasean
aritzeko hartzen genuen, eta ondoren amak behar izaten zuenean ezin aurkitu. Agian ohe azpian
€gongo zen).

Sarri-sarri ez genuen erabiliko, baina, gure etxean behintzat bazen. Kafetxanu nun da? (Kafe-
iragazkia non dago?). Kafea egin behar zen bakoitzean entzungo zenuen galdera hori. Oraingo
etxeetan saiatzen gara gauza bakoitzak bere lekua izan dezan. Orduan, hori ez zen posible.
Behar zena lehenik aurkitu egin behar. Aurkitzeko ere eskerrak asko ginen, eta begi onekoak.
“Ondarrun ebakuaziiioi ixantzanin, gure bafora beran maiiierukiii juntzan. Etxekuk
Antonio, Pedro ta Joseba juntzin an, eta neu-be bai. Illddefontso Nakarra juntzan patroi; ze
gure atte, usteot tio Andresen motorrin juntzala, zeozeattik. Santurtzire alla gifian, da an etxe
bat emozkuen. Kuartuzin ikaragarrixak. Kuarto bakotxe zan gure etxi baiio andixaua. Lau
“kuarto de bafio” baiiera andixakiii. Aska ederra-be baeuan jabonadurak etteko. Maiiieruk
baforin etteben biximoru, barfie erropak garbitzea neuri ekarteoztezen; da amalau gixonen
jabonadurak biar andixe emoteben. Baiie jabonadurak etten Maidolos Tobanekuk, nire
lengusiiiik, laguntzeoztan. An falta zana zan ur beru, ze beste guzti aukeran neukan nik.
Gure bafora andixeik ibilli zan antxobatan, da naidanbeste antxoba eukitten gendun jateko,
eta saldu gaiiea: “a peseta el plato”. Batek emon antxobak eta beste batek kobra, ta olan
gebizen. Kafi-be jau etten giiian erositte. Bariie kafi pasateko ezkeunkan kafe-txanoik. Ni beti



esaten kafe-txanu falta gendule, ia baten-batek ekarteban. Etortezan ferixi Portugaletea.
Total, zubixe pasa ta kafe-txanu erosti baiio besteik ez euan. Baiie esanalak esanda-be iiiok
ezeban kafe-txanoik ekarten. Da ni biarrez ittota neuan; nik ezin neban ifioa jun. Eta gure
maiiieruk, batin ori te bestin besti, kasoipez. “Gaur kafe-txanoik ekarten ezpozue baten-batek,
amen ezta bazkairik jateik’ esaneban. Etorri zan ferixi, te amalau kafe-txano; bakotxak bat.
Nik ifioi-be paga-bez”. (Arrizabalaga Badiola Edurne).

(Ondarroan ebakuazioa gertatu zenean, gure txalupa bere eskifaiarekin joan zen. Etxekoak,
Antonio, Pedro eta Joseba joan ziren han, eta neu ere bai. Ildefontso “Nakarra” joan zen
lemazain; izan ere, gure aita osaba Andresen txalupan joan zela uste dut, zerbaitegatik.
Santurtzira heldu ginen eta han etxe bat eman ziguten. Gelak ikaragarriak ziren. Gela bakoitza
zen gure etxea baino handiagoa. Lau bainugela zituen bakoitza bainuontzi handi batekin. Aska
ederra ere bazegoen lixiba egiteko. Gure txalupako arrantzaleek baforean egiten zuten
bizimodua, baina arropak nik garbitzen nizkien; eta hamalau gizonen arropak garbitzea ez zen
txantxetako lana. Ordea, horretan Maria Dolores “Tobaneku’k, nire lehengusinak, laguntzen
zidan. Han, ur beroa falta zen, izan ere beste guztia aukeran neukan. Gure txalupa handik ibili
zen antxoatan, eta antxoa ugari izaten genuen jateko, eta saldu gainera: “platerkada antxoa
pesetan batean”. Batek antxoak eman eta beste batek kobratu; horrela genbiltzan. Erosi egin
behar izan genuen, baina, kafearen jabe ere egin ginen. Ordea, ez genuen kafe-iragazkirik (kafe-
txanu). Nik etengabe esaten nuen kafe-iragazkia falta zitzaigula, ea norbaitek ekartzen zuen.
Azoka Portugaleten egiten zen. Zubia pasa eta kafe-iragazkia erostea besterik ez zen. Baina
esanahalak esanda ere inork ez zuen kafe-iragazkirik ekartzen. Gure marineroek, denek egiten
zuten entzungor. “Baldin eta gaur zuetako norbaitek kafe-iragazkirik ekartzen ez badu hemen
ez du inork bazkaririk jango” esan nuen. Azoka izan zen, eta hamalau kafe-iragazki ekarri
zizkidaten; bakoitzak bat. Ez nion inori ordaindu).

KAFI

Kafea (“‘café”). Kafeipara? Dana ezenduen garbittuko! (Kaferik ba al dago? Dena ez zenuten
amaituko!). Kafe ederra arturot eta ondona (Kafe ederra hartu dut eta ederki nago).

Gure herrialdean ez da kafea inoiz erein eta jaso ahal izan; beraz, erosi egin behar izaten zen, eta
orain ere bai, noski. Horregatik gutiziatzat hartzen zen. Kafeari loturiko aditzak: erosi, ekarri,
ixo, eifl, artu, eskerii, otzittu, berotu, amattu, garbittu, eon.... Orain, nahi duenak eskurago du
kafea. Garai hartan, kafea ez zen egunero hartzen. Etxean kafea hartzeko behar zirenak: kafe
garau, erroti, kafepotu, kafetxanu, azukri (sakarinak), kikari eta kutxailli .

KAJA JOSTI

Arrain kaxak jostea. Sasoi baten Ondarrun, arrasteko eta bajurako, txalopa asko euan da
arrafie-be ugari ebillen. Orreattik kaja asko birrrixatezan. Jente asko ibillttezan kaja josten
(Garai batean Ondarroan, bai arrasteko eta bai baxurako txalupa ugari zegoen eta arraina ere
ugari zebilen. Horregatik kaxa asko behar. Jende asko aritzen zen arrain kaxak josten).

Arrain kaxak zurezkoak izaten ziren, herrian bertan josiak. Behar ziren oholak, mailua eta
iltzeak hartu eta josi. Aroztegian ebakitzen zituzten oholak neurrira. Baziren kaxak josten
ikaragarrizko abilezia zutenak. Horretan ateratzen zuten bizimodua. Kaxa bakoitzeko
hainbestekoa kobratu eta kito. Mutrikutik Ondarroara zatozela, San Juan Txurru auzoaren
parean, aparkalekua dagoen toki berean zegoen “Armintxa” familiaren aroztegia. Han milaka
eta milaka kaxa josten ziren. Hantxe kanpoan egoten ziren kaxa egin berriak pilatuta.

Ondarrun kojuk ibilttezin kaja josten, da beti orretan ebillena famau ixanbir. Baiie, kaja josten
famau, Jose Luis Bustio. Txikixe ta argala. Arek berak kajik bafio kilo asko gexa ezeban eukiko,
baiie, kaja josten abille, demasa (Ondarroan herrenak aritzen ziren arrain kaxak josten, eta beti
horretan arituz gero trebea izan behar. Baina, kaxak josten guztizko abila zen Jose Luis
“Bustio”. Txikia eta argala. Hark, kaxa batek adina ez zuen pisatuko, baina, ikaragarrizko
abilezia zuen kaxak josten).



“Jose Luis Bustio, famau a kaja josten. Revueltanin a, ta ni Gil-eaz: Jose Luis Gil Barrios,
donostiarra ixatez. Orrek bodega bat eukiban Jimik-eta amo fabriki eukiben tokixan. Ortxe
etten gendun kaja josten. Gero, batte eukiban, Markiiiako Arrietak eukan bodegoiii-be. An
bodegoiii leko andixe euan, da antxe egal baten josten genduzen kajak. Kaji iru txoriandi
pagatezkun. Ixe-bez diru, baiie, efiaz-efiaz, ba zeoze ata. Au askorek eztakixe, baiie, Xaxi,
alkate eontzana Ondarrun, a-be baebillen kaja josten, da nai ixateban musin ikasi-ero, jokatu
nai ixateban bentzat. Nire aldin gazti zan a; Zubi Barriku. Berak neuri: “Musin engotzut”.
Da nik: “Bueno, amar kaja”. Ni ordurako musin espertu nittan. Musin ikasten dabizen
gaztik-eta “orda’kuk ixatendiz-be. Da nik otamaike eskutik, baiie, joku “paso”, eta berak
segixan “orda”, eta nik, ‘“bota”. Aste guztin etten Zittuzen kaja guztin diruk txupatenetzazen.
Berak eiiiddako kaja guztin diru-pe neutzat danak. Nitzako baakixu zertzan a?”. (Etxaburu
Barbarias Jose).

(Jose Luis “Bustio”, trebea hura arrain kaxak josten. Hura Revuelta-rekin, ni berriz, Gil-ekin:
Jose Luis Gil Barrios, izatez donostiarra. Horrek sotoa izan zuen, Jimik-eta amu fabrika eduki
zuten lekuan. Hortxe egiten genuen kaxa josten. Geroago, Markinako Arrietak zeukan soto
handian ere izan zuen txoko bat. Soto hartan leku handia zegoen, eta han hegal batean josten
genituen kaxak. Kaxa bakoitza hiru txakur handi ordaintzen zizkigun. Diru gutxi zen, baina
eginaren poderioz zerbait atera. Kontu hau askok ez dakite, baina, “Xaxi” Ondarroan alkate
egon zena, hura ere kaxa josten aritzen zen, eta musean ikasteko goga-edo agertzen zuen,
behinik behin, musean egitea nahi izaten zuen. Ni baino dezente gazteagoa zen; Zubi Barri
auzokoa. Honela esan zidan: “Musean egingo dizut’. Eta nik: “Bueno, hamar kaxa”. Ni
ordurako musean asko eginda nengoen. Musean hasten diren gazteak “hordago” berehala
jotzekoak izaten dira. Nik berriz, hogeita hamaika eskutik izan arren jokora “paso”, eta berak
berehala “hordago”, eta nik, “bota”. Aste osoan egiten zituen kaxa guztien diruak jaten nizkion.
Berak egiten zituen kaxa guztien diruak nik sakelara. Niretzat ikaragarrizko pagotxa zen hura!).

KAJA KARRIUE

Kaxa garraiaketa (“transporte de cajas”). Txalupek ekartzen zuten arraina banatzeko kaxa ugari
behar izaten zen. Herri osoan zehar, edozein bazterretan egoten ziren kaxa pila handiak. Batzuk
berri-berriak eta beste batzuk erabiliak; zaharrak ere bai. Arratsalde guztin kaja karriuan
ibilliga (Arratsalde osoan kaxak garraiatzen aritu gara.

Ordea, gure aitak, “kaja karriue” beste zentzu batean erabiltzen zuen, gaia bera latza eta
beldurgarria izan arren, beti umore handiz. Amen gabiz gu ederto, laroi urte beteta aurrea.
Pentsa laroi urte ingurukuk zemat gazen geure familixan. Asten gazenin ba..., a zelako kaja
karriue ixan birdan! (Hemen gabiltza gu ederki, laurogei urte beteta ere aurrera. Pentsatu
laurogei urte ingurukoak zenbat garen gure familian. Hasten garenean, a zelako kaxa garraiaketa
izango dugun!). Hiletan bizkarrean eramaten zen hilkutxaz ari zen, noski. Alegia, hiltzen hasten
zirenean, denak elkarren segidan joango zirela.

KAJAKU

Haur adoptatua (“crio/a adoptado/a”). Ori umioi eurokin bixire barie, ezta eurona; kajakure
(Ume hori horiekin bizi da baina, ez da beroiena; adoptatua da).

Guk pentsatzen genuen kaxaren batean aurkitua izaten zela. Umetan ez genuen jakiten horrelako
konturik.Gero jakin genuen, “kajaku” berbaren esanahia. Honen ordez, “kajatik ekarrittaku”
esan izan da.

KAJA OLA

Arrain kaxaren ohola (“tabla de la caja de pescado”). Kaja olakifi ettezin kajak (Kaxaren oholez
egiten ziren kaxak).

Arrain kaxak ohol sendo eta ederrez osatuak izaten ziren. Zulo asko estaltzeko eta konponketa
ugariren erremedio bihurtzen ziren. Inguru guztiak zeuden kaxaz josita, eta kaxa guztiek jabea



zuten arren, eten gabeko tentazioa sortzen zuten edozertarako hartzeko.

Batelaren jabe egin, baina arraunik ez genuenean ez zen zail izaten kaxa oholak eskuratzea
arrauntzat erabiliz batelari aurrera eragiteko. Alderdi banatan bina lagun jarri, kaxa oholez urari
eragin, eta ziztu bizian txalupa.

San Joan bezperan ere makina bat kaxa ohol joaten ziren sutara. Bagenekien kaxa osorik ezin
zitekeela bota. Lehenik puskatu, eta ondoren sutara. Suta ez gendun kajaik botaten, kaja olak
bakarrik (Sutara ez genuen kaxarik botatzen; kaxa oholak bai).

KAJERI

Kamioiak atzeko aldean karga eramateko izaten zuen kaxa. Kamionak eruteben gauzi, arrarie,
gatza-ero ikatza-ero, kajeran eruteben. Geu-be batzutan, kamionai atzetik aarra ta kajeran
barrun juten gifian (Kamioiek eramaten zuten karga, arraina, gatza, ikatza-eta, atzeko kaxan
eramaten zuten. Gu ere batzuetan, kamioiari atzetik heldu eta kaxa barruan joaten ginen).

KAJERU

Koadrilan denen artean gastatzeko guztiek ipintzen duten diruaren arduraduna. Ordea, diruaren
ardura izateaz aparte kajeruk beste eginkizun batzuk betetzen zituen. Kuadrillako kajero ixateko
fiiie aparta birrixaten da (Koadrilako kajeru izateko pertsona fina hautatu behar izaten da).
Gure kuadrillako kajeru beti ixan da Joxe Anjel Aristondo; len da on-be bai. Berak kajako
eskatzeban diru erria ta kittu. (Gure koadrilako kajeru beti izan da Jose Anjel Aristondo; lehen
eta orain ere bai. Berak eskatzen zuen dirua eman eta kito).

Koadrilako dirua zuen arduradunaren eginkizunak ez ziren txantxetakoak. Joxe Anjelek ettebana
ta etten dabena:. zemat erria pentsa, bakotxai diru eskatu, diru euki, kuadrillako bakotxai
preunta ze artukoraben, orrei danok afunta, tabernakuia gauza guztik eskatu, eskaturabena
bakotxai emon, dana paga, zein tabernata jun pentsa eta kaji amaitzearunin pentsa zemat
bikoran da osta-be diru eskatu (Jose Anjelek egiten zuena eta egiten duena: bakoitzak zenbat
diru ematea komeni den pentsatu, bakoitzari dirua eskatu, dirua gorde, bakoitzari galdetu zer
hartu nahi duen, horiek guztiak apuntatu, tabernariari gauza guztiak eskatu, bakoitzari eskatu
duena eman, dena ordaindu, ondoren zein tabernatara sartu erabaki eta dirua bukatzear
dagoenean zenbat beharko den pentsatu eta dirua eskatu). Beste guztiok: Joxe Anjelei segi,
berak atateozkune eran da kanta (Jose Anjeli jarraitu, berak ateratzen diguna edan eta kantatu).
Kantatu Jose Anjelek ere bai. Koadrila batzuetako kajeruk aberastu egin izan direla ere entzuna
dut: behar izango den baino gehiago eskatu, eta jendea etxeratzen denean sobratzen dena
beretzat. Jose Anjel ere agian abestuko zen, baina, ez koadrilako dirua beretzat hartzearren.
Gutzako, munduko kajeroik fifiena Joxe Anjel (Guretzat, munduko kajeroik finena Jose Anjel).

KAJI

1.- Kutxa, kaxa (“caja”). Kdjak Kanttope ingurun-de barran-da ikusiko zenduzen Kalandixan da
Goikalin-de baiio gexa (Arrain kaxak Kanttope auzo inguruan eta portuan ikusiko zenituen,
Goiko Kalean edo Kale Handian baino gehiago).

Era askotako kaxak ikusten genituen gure inguruan; batzuk sarriago, eta beste batzuk ugariago.
Arraifi kdji: ugari eta nonahi, gauza askotarako balio izaten zuen. Zapata kaji: zapata berri asko
ez genuen ikusten inguruan, ordea, zapata kaxaren jabe berehala egiten ginen, eta ibilaldietara
horrelakoan eramaten genuen bazkaria. Enterruko kaji: hildakoa eramatekoa; horrelakoek
errespetua sartzen ziguten, eta txantxetarako gogoa kendu. Kaja zurixe: hilkutxa, baina,
umeena; garai hartan sarri ikusten genituen. Lustre kdji: betuna eta eskuilak gordetzeko. Botikan
kaji: etxeko botikak gordetzeko; eta norbaitek min hartu edo norbait erretzen zenean lehen
galdera, botika kdji nun da? Botika kdjak: ospitaleko mojak, Sor Josefinak, ematen zizkigun
indizio kaxa hutsak.

Kajak. Bestelako zehaztasunik gabe pluraleak aipatzen zenean beti ziren arrain kaxak”. Kdjak
ekarri, kdjak erun, kdjak josi, kdjak karria, kdjak konpondu, kdjak apurtu, kdjak ostu, kdjak
pintxa, kdjak eifi, kdjak bete, kdjak ustu, kdjak erre, kdjak suta bota, kdjak ureta bota, ... Zuen



kdjak ureta botattuez (Zuen arrain kaxak uretara bota dituzte). Boreatik kdjak ostuzkuez
(Sototik arrain kaxak lapurtu dizkigute).

2.- Koadrila bereko partaideek komunean egin behar dituzten gastuak ordaintzeko ipintzen
duten dirva. Zemana ipiiiikou kaji? Mille peztana naiku ixangou. Amaitzen danin osta-be ipiiii
tte listo (Zenbana ipiniko dugu kaxa? Milana pezeta aski izango dugu. Amaitzen denean berriro
ipini eta kito).

3.- Kaji erria. Koadrilan dabiltzan bitartean denen artean eginiko gastuak ordaintzeko dirua
ipini: bakoitzak diru kopuru bera. Kaji ipifii, ere esaten zen. Baina, arrantzaleen artean berba
esanguratsuena, erria (ipini, eman, bota, utzi), hots, kaji egiteko diru erria. Kaji erriateko zeiit
faltara? (Dirua emateko nor falta da?).

KAJOI

Tiradera (“cajon”). Gure etxin kdjoik bapaiio gexa eotezin. Jakitten gendun kajoi batzutan ze
eotezan, barie beste batzutan ez. Eskatzeko maiko kajoifi, kollara-tenedorak eotezin. Beste kajoi
batzutan ze eon zeinkin inok ezeban jakitten. Geure gauza-pe, pelotak-eta, tronpak-eta, kanikak-
eta, iual kajoien baten eongozin, baiie zeiil kajoittan? Batek jakifi! (Gure etxean tiraderak, bat
baino gehiago izaten ziren. Tiradera batzuetan zer egoten zen jakiten genuen, baina beste
batzuetan ez. Sukaldeko mahaiko tiraderan koilara eta sardexkak egoten ziren. Beste tiradera
batzuetan zer egon zitekeen inork ez zuen jakiten. Gure gauzak ere, pilotak-eta, zibak-eta,
kanikak-eta, agian tiraderaren batean egongo ziren, ordea, zein tiraderatan? Batek jakin!).

KAKA

1.- Kaka (“caca”, “excremento”, “materia fecal”). Kakauri etxin allateazkunin etxeko komunin
etten gendun kaka, barie kalin gabizela allatemaazkun, Kafeko Atzin beti topaten gendun leku
kaka etteko: axketan, biberon baten, batel azpixan ero batel tartin (Etxean geundela kakalarria
etortzen zitzaigunean etxeko komunean egiten genuen kaka, ordea, kalean etortzen
zitzaigunean, gure auzoan beti aurkitzen genuen leku egokia kaka egiteko: ur gainean zegoen
etxepean, haztegiren batean, batel azpian edo batel tartean).

Gerra garaian Lekeition, ama bati iruditu zitzaion umeak denbora luze samarra zeramala kakarik
egin gabe. Haurra komunera eraman eta behin eta berriz esan zion kaka egiteko; azkenean
umeak honela erantzun zion: Ama! Kaka jan barik! Guk, kaka egiteko adina behintzat jaten
genuen.

Etxetik kanpo etxean baino ordu gehiago pasatzen genituen. Non egiten genuen kaka? Gure
auzoko (Kanttopin) edozein bazterretan. Ondo ezagutzen genituen txoko guztiak, eta horren
arazorik ez genuen izaten. Sarri askotan, ia geratu beharrik ere ez genuen izaten kaka egiteko.
Zergatik? Alde batetik galtza oso zabalak izaten genituelako eta galtzontzilorik ez. Bestalde,
berriz, aldiko gutxi egiten genuen. Beraz, ia geratu ere egin gabe, galtzaren alde bat igo, zabaldu
ondo, eta pausoaren martxa galdu gabe lanak eginda.

Agian horretan gu baino lotsatiagoak izango ziren, eta maniobra horiek hain azkar eta hain erraz
ez zituzten egingo. Neskek ez zuten edonon egingo, eta pertsona nagusiek ere ez.

2.- Mozkorra (“borrachera”). Mozkorraldia adierazteko badira beste zenbait berba: leatza,
atxurre, melokotoi, matsa, meloperi... Kostaldeko herri batzuetan kaka ere esaten da. Atzo zure
launak itxosubeteko kaka atrapaban (Zure lagunak atzo sekulako mozkorra harrapatu zuen).
Egia esan, horrelakoetan ez da jakiten nork nor harrapatu duen; zuk mozkorra ala mozkorrak zu.
Arek berak ederradaru kaka (A zelako mozkorra daraman!).

3.- Kdka burutibera eifi. Burla egin, iseka egin, “kaka burutik behera egin” (“reirsele a la cara”).
Agintea eta boterea erakutsi behar duenari menpekoek nahi duten guztia egiten diotela
adierazten du. Orreik umiok gurasuai kaka etteotze burutibera (Ume horiek gurasoei “burutik
behera kaka egiten diote”).

Garai batean sarri entzuten genuen. Ordea, ez dut uste horrela gertatzen zenik. Haurrak eta
menpekoak, hartzen ziren baino oraindik ere gogorrago hartu beharra ikusiko zuenak esango
zuen.



Gaur egun, hau edo antzeko esaldirik ez da maiz entzuten; baina, gertatu, lehen baino sarriago
eta garbiago.

4.- Kakd daixola. Kaka dariola (“cagandose en los pantalones”). Kaka daxola ere esaten da.
Orduan ohikotzat jotzen genuen ume txikia kaka dariola ikustea. Umeak garbi mantentzeko
gaurko baliabiderik ez zelako, eta amek lanez lepo ibiltzen zirelako. Ume batzuk beti dabiz kaka
daixola (Ume batzuk beti dabiltza kaka dariola).

5.- Kakd daixola. Beldurrez akabatzen, kakalarritan (“muerta/o de miedo’’). Metaforikoki sarri
entzuten genuen. Zer gertatzen da? Batzuetan beldurrak kaka edo pixa benetan eragiten duela.
Maxuk esan dau lezifioi eztakixena apurtu engorabela. Orretteattik danok eonga kaka daixola
(Irakasleak esan du ikasgaia ikasi gabe duenari jipoia emango diola. Horregatik, denok egon
gara beldurrez akabatzen). Maisuek botatako horrelako edo antzeko mehatxuak, serio hartzen
genituen, gehienetan bete egiten baitzituzten. Andik pasa binazen guztin kaka daxola astena
(Handik igaro behar dudan bakoitzean, beldurrez akabatzen, kaka larria etortzen zait).

KAKA KOLORI

Kaka-kolorea, ilunagoa edo argiagoa baina marroia (“marrén”). Zenbait kolore arraroren berri
emateko, makina bat bider entzun dugu “kaka kolori”. Kaka bera, ez usaintzeko eta ez ikusteko
atsegina ez bada, horrekin konpara daitekeen kolorea ere ez. Kaka koloreko gona bat jantzitte
ixun (Kaka koloredun gona bat jantzita zihoan). Arpexe-be kaka kolorekuauke arek (Hark
aurpegia ere kaka kolorekoa du).

KAKALARRIXE

Urduritasuna, kakalarria (“nerviosismo”, “intranquilidad”). Berez kaka egiteko gogoa esan nahi
du; baina, guk horretarako kakauri, kakaguri berbak ditugu. Hitz honekin urduritasuna ematen
dugu aditzera. Esamiiia sartu aurretik ederra neukan kakalarrixe (Azterketara sartu aurretik, a
zelako urduritasuna nuen!). lTkusi utse eifidde bakarrik kakalarrixe sartzeata (Ikusi hutsarekin
kakalarria sartzen zait).

KAKALEKU

1.- Ondarroako portuaren muturrean, gas-olioaren deposituak kokatu zituzten harkaitzen atzeko
aldeari, hots, itsasoko aldeari, deitu izan zaio horrela. Izan ere, inguruan zebiltzanak, kakagura
etorriz gero hara jotzen baitzuten kaka egitera. Gu, gutxitan arrimatzen ginen haraino, eta
gogoratzen naiz kaka-pilaz josita egoten zela. Noski, guk ere bertan egiten genuen. Han ez zen
paperik izaten.

2.- Antzina, txalupetan komunik ez zegoenean itsasora egiten zen kaka karelean jarrita;
txaluparen atzeko muturretik egiten zen, atzeko estanpatik. Horregatik leku horri kakaleku
deitzen zitzaion. Eguraldi txarra zenean, itsasora erortzeko arriskua saiheste aldera, ontziren
batera egiten zen kaka.

3.- Kakalekuko apaxu. Hegaluzearen arrantzan, kazan deituriko modalitatean, txaluparen popan
kokatzen zen aparailua. Leku horri kakaleku deitzen zitzaionez, hortik kakalekuko apaxu. Ikus,
kakaleku (KAKALEKU, 2). Aparailu honi sanburnio ere deitzen zitzaion. Kakalekuko apaxu
motza ixatezan. Da arraifi asko euanin orretteik apaxo motzok ixatezin famauenak (Kakalekuko
apaxu motza izaten zen. Eta arrain asko zebilenean aparailu motz horiek izaten ziren trebeenak).
4.- Kakaleku errasun. Gizon txikia. Augustin Zubikaraik dakar. Inoiz entzun izan dut; oso
gutxitan. “Kaka-leku”, hots, ipurdia, errasun, alegia, lurraren parean (arrasean: “a ras de / al ras
del”). Gizon txikiagatik esaten da, ipurdia oso behean izaten duelako. Patxik kakaleku errasun
(Patxi oso txikia da).

KAKA MOKORDU
Kaka lodi, sendo eta mardula (“cagada”, “excremento conpacto”). Umi aurreko eunetan makal

ibillire. Gaur bentzat kaka mokordo ederra eifiddau (Umea aurreko egunetan makal ibili da.
Gaur, behinik behin, kaka mokordo ederra egin du).



Sarri kaka-mokordu hitz elkartuari, ederra adjektiboa lotzen diogu osasun onaren seinale. Kaka
zirifie ero beruzku etten dabenapaiio kaka-mokordo ederra etten dabenak osasun obi eukitten
dau (Kaka-zirina edo beherakoa egiten duenak baino, kaka-mokordo ederra egiten duenak
osasun hobea izaten du).

Irain hitz modura ere maiz entzun izan dugu janari eskasarekin konparaketa eginez. Zeueik
txuleta ederra jan da neuri au kaka mokorduau ekarriztazue! (Zuek txuleta ederra jan eta niri
kaka mokordo hau ekarri didazue!).

KAKA MUNTU

Kaka pila (“cagada”, “montén de excremento”). Honen sinonimoa, kaka pillu. Kantitate handia
besterik ez du adierazten. Batenbatek kaka muntu makala eztau eifi (Norbaitek kaka pila ederra
egin du). Olako kaka muntoik neuk eztot aspaldixan eii (Horrelako kaka pilarik ez dut nik
aspaldian egin). Kaka munto ederrak etteko jan enbirde sendo (Kakapila ederrak egiteko jan

egin behar da gogotik).

KAKA MURTZILLU

Odolkiaren itxurako kaka; forma horretako lodi sendoa, kaka mokordoa. Bizkaian entzuten da
“mortzillak” (odolkiak). Or kanpun dan kaka murtzillu lagarabenak ederra artukoban
deskantsu (Hor kanpoan dagoen kaka lodia utzi duenak, a zelako lasaitua hartuko zuen). Erozeifi
ixan bara-be kaka murtzillu makala eztau eifi (Edonor izan delarik ere, kaka mokordo ederra
egin du).

KAKANARRU

Pertsona ziztrin txiki ezereza, fisikoari dagokionez (“persona fisicamente ruin”). Esazkun
arratsaldeko lauretan etorriko zala. An geuazen gu zaifi, zeiii agertuko. Berandu baten nun
agertzen dan gixonezko kakanarro bat (Esan zigun arratsaldeko lauretan etorriko zela. Han
geunden zain, zein agertuko. Berandu samar agertu zitzaigun gizonezko ziztrin txatxar bat).

KAKANASTERI

Kaka-nahastea sortzen abilezia aparta duen neska, kaka-nahaslea (“follonera”). Mutila, berriz,
kakanasteru (“follonero”). Ontxe-be nastakozu dana. Kakanasteru ezattez ixan! (Orain ere
nahastuko duzu dena. Ez zaitez kaka-nahaslea izan!). Kakanasteri zer da bera-ba! (Hori da hori
kaka-nahaslea!).

KAKANASTI

Kaka-nahastea, nahaaste-borrastea (“follén”). Maiteen duen aditza, ata (sortu). Ideiak nahiko
argi dauden lekuan, nahasketa eta nahaste-borrastea sortu. Badira abilezia hori dutenak. Alako
ederto gebizen batzarra eruten. Etorriza, eta itxosu beteko kakanasti atazu (Oso ondo ari ginen
bilera eramaten. Etorri zara, eta sekulako nahaste-borrastea sortu duzu).

KAKANTZA

1.- Kaka-usaina (“olor a excremento). Usain txar (hatsa) eta sarkorra aditzera emateko antza
berbaz baliatzen gara. Hortik, kaka-antza/kakantza. Inorena jasanezina gertatzen zaigu, eta
norberarenaz ohartu ere ez. Ederra kakantza lagazu! (A zelako kaka-usaina utzi duzun!).

2.- Kakantzan arpexe. Kaka-usainaren aurpegia, kaka-usaina hartzean jartzen zaigun aurpegi
itxura. Hatsa nahiz kaka-usaina hartzen dugunean, sarritan ezinbesteko gertatzen zaigu aurpegi-
keinu berezia egitea, usain txar hori hartzen ari garela adieraziz. Horri, “kakantzan arpexe”
(kaka-usainaren aurpegia) esaten diogu. Usain txarrik hartzeke ere, berez, horrelako aurpegiera
arraro samarra duenari, berehala ezartzen diogu, “kakantzan arpexe”. Or sarturanak kakantzan
arpexe eukan bixkat (Hor sartu denak, apur bat “kaka-usainaren” aurpegia zuen). Orreaz
kakantzan arpexorreaz apartea eza jungo (Kaka-usainaren aurpegi horrekin urrutira ez zara
joango).



KAKANTZEROKA

Jolas sinbolikoa. Helburua: besteren bat ‘“kaka-usainaz” etxera bidaltzea: kakantzero. Nola
lortzen zen hori? Eguerdian nahiz iluntzean, etxeratzeko abiatzen ginenean, azken orduan,
norbait ukitu eta kakantz (kaka-usain) esanda. Azkena ukitu zutenak, gauza bera esan eta beste
norbait ukitzen ez bazuen, bera joaten zen “kaka-usain” eta guzti etxera. Hori inork ez zuen nahi
izaten. Beraz, hor sortzen zen zalaparta eta korrika; alde egiteko edo beste norbaiti “kaka-
usaina” eransteko. Etxerakoan, horixe izaten genuen azkeneko jolasa. Gure auzoan bizi zen
Tomas Burgoa, gu baino apur bat nagusiagoa zen. Hark ez zuen nahi izaten kakantzero etxera
joaterik. Nahiago ipurdia erre! Beste norbaitek atzetik jarraitzen bazion kakantz egiteko, korrika
batean sartzen zen etxera ateari izugarrizko kolpea emanez. Baina, haiek etxean aldabadun atea
zuten, eta zarata berezia ateratzen zuen ate hark; besteon etxeetako ateek ateratzen zuten zarata
lehorrik ez, soinu dotorea, bikoitza baizik: atearena berarena eta aldabak eragiten ziona.

Azken ukituarekin geratzen zena, kakantzero. Horrela jolasean aritzeari, berriz, kakantzeroka
ibilli deitzen genion. Kakantzeroka ibilliga ta atzanin neuk eitzat Tomasei kakantz.
(Kakantzeroka aritu gara eta azkenean neuk egin diot Tomasi kakantz).

KAKANERU

Berez, kaka egiten zuena; guztiok egiten genuenez, denok ginen kakarieruk. Ordea, kaka egiten
harrapatzen genuenari deitzen genion horrela. Herrian bazen Benturo izeneko gizon bat,
mandatuak eginez bizimodua ateratzen zuena. Gurdia edo eskorga (‘“carretilla”) ere erabiltzen
zuen, baina, gauza asko (ikatz zakua, egurrak...) bizkarrean garraiatzen zituen. Kaka egitera,
marea jaisten zenean, Kofrai Azpire (gure garaian autobusen geltoki ondoan eginiko etxeen
azpiko aldera) joaten zen. Leku hori gu ibiltzen ginen auzoan zegoen, Kanttopin. Marea goian
zegoenean ez dakigu non egiten zuen. Guk zaindu egiten genuen, eta kaka egiten ari zela
kakaiiero deitzen genion. Horretan ere ezin bakean laga gizonari!

KAKAPIKOTZA
Begiratu, pikotza.

KAKA PIRRI-PIRRI

Beherakoak eragiten duen kaka mehe eta arina, kaka-zirina (“excremento provocado por la
diarrea”). Horrelakoa ez da batere sanoa izaten. Hobe odolkiaren antzeko kaka murtzillu. Atzo
beruzkuaz ibilli nittan, eun guztin komunea osteraka; kaka pirri-pirri naiku eineban (Atzo, egun
osoan, beherakoaz ibili nintzen komunera bueltaka; nahikoa kaka zirin egin nuen).

KAKAPIRRIXE
Urduria, artega, zipriztin, geldi egon ezinekoa (‘“nervioso/a”,). Pertsona nagusiei barik umeei
ezartzen zaie izenondo hau. Oixe txikixoide kakapirrixe demasa (Txiki hori da oso urduria).

KAKATIXE

1.- Kakatia (“‘cagén/na”). Kaka denok egiten dugu, baina, batzuek sarri; horiei deitzen diegu
kakatixe. Ume kakatixe auxera; eun guztin da komunin (Ume hau oso kakatia da; egun osoan
dago komunean sartuta).

2.- Oso beldurtia (“miedoso/a”, “cobarde”). Zeu bario arra bete txikixauai atzea! Kakati aluoi!
(Zu baino askoz txikiagoari atzera egin diozu! Beldurti madarikatu hori!).

Iraintzat ere erabiltzen dugu. Zer difio orrek kakati madarikatuorrek? (Zer dio kakati
madarikatu horrek?).

Jose Kakati. Horrela deitzen zioten, beste batzuekin batera txalupak eduki zituen bermeotar bati.
Izatez Bermeotarra zen, baina, sarri egoten zen Ondarroan.



KAKATSU

Kakatsua, mukizua, zazpikia (“fastidioso/a”, “molestén/a”, “persona de poca paciencia”).
Orreik ume kakatsuk kalea bixaldukouz eta geuk engou pelota partidu (Ume mukizu horiek
kanpora bidaliko ditugu eta guk jokatuko dugu pilota partida).

KAKATZI

1.- Kakatza, basatza (‘“estercolero”, “barrizal”, “lodazal”’). Kaka edo zikinkeria ugari dagoen
lekua. Goikalin goruz guzela lkatxaneko kortan sartuga. Antxe euan kakatzi! (Goiko Kalean
gora gindoazela, Tkatxa baserriko ukuiluan sartu gara. Han zegoen kakatza!).

Aniztasuna adierazten duen “-tza” atzizkia, guk “-fzi” egiten dugu: kakatzi, basatzi, ondartzi,
bedartzi, edurtzi... Or derrigor eonbir kakatzi; ume guztik orraxe jutendi kaka ettea-ta
(Nahitaez egon behar hor kakatza, ume guztiak horra joaten baitira kaka egitera).

2.- Kontserba fabriketan burutzen den lan zehatz bati deritzo kakatzi, hots, hegaluzeari (edo
hegalaburrari) burua kendu eta tripak ateratzeari. “Kakatzi eiii” ere esaten da. Fabriketan arrain
desberdin asko (antxoa, txitxarroa, berdela, hegaluzea, hegalaburra...) manipulatzen da, eta
arrain mota bakoitzak, kontsumitzeko prest utzi bitartean bere prozesua izaten du. Hegaluzeari,
lehenbiziko gauza, burua kendu eta tripak atera. Kakatzi biar ederra ezta ixaten (Hegaluzeari
burua kendu eta tripak ateratzea lan txukuna ez da izaten).

“Atun sasoiii, etortezan da antomobillak atunak botaten zittun erdi-erdire, muntu,

beangaiiea. Matxeta andixe artu te burun ondo azerta bineban-e! Tente norbera, makurtu
bixkat, artu atune ta matxetiaz; ondo jobir, ze an eotezan usaba-ero baten-bat zaintzen.
Agarra buztenetik, ipifii natural buru, te dzi-dza. Golpe biaz, ondo azarta, ta buru klak
soltateakon. Gero beangaiiin belauniko jarri kuadrilli, esku sartu te tripak ata. Ordun ez
euan guanteik-e! Ordun ezan guanteik usaten. A biarra goorra zan. Olatteik biarra etti
tokaazkun guri”. (Arrizabalaga Aranburu Miren).
(Hegaluzearen garaian, kamioia etortzen zen eta hegaluzeak lurrera botatzen zituen, eta erdi-
erdian piloa eginda utzi. Aihotz handia hartu eta buruan bi kolpe zuzen eman behar izaten
zitzaizkion hegaluzeari. Norbera zutik, apur bat makurtu, hartu hegaluzea eta aihotzaz; ondo jo
behar, nagusia edo beste norbait han egoten baitzen zaintzen. Isatsetik heldu, burua ongi ipini,
eta dzi-dza. Kolpe bi zuzenak eman eta klak, askatzen zitzaion burua. Ondoren lurrean
belauniko jarri koadrila, eskua sartu eta tripak atera. Orduan ez zegoen gero eskularrurik! Garai
hartan ez zen eskularrurik erabiltzen. Lan hura guztiz gogorra zen. Lana horrela egitea egokitu
zitzaigun guri).

KAKAURI
Kakagura, kakalarria, kakagalea (“ganas de cagar”). Kakauri onarozu, komune urrin dakazunin.

Eta paperik ez dattille falta (Kakalarria ona da, komuna eskura duzunean. Eta paperik ez dadila
falta).

KAKA ZARRA

Interjekzio honek etsipena edo ustekabea adierazten du (“interjeccién que denota contrariedad
y disgusto”). Pentsaten gendun gaur jungoiiiala danok alkarreaz Berritture bazkaltzea, ta...
kaka zarra! Itxitte eida taberni. Urrengo baten ixan bikorau (Uste genuen gaur joango ginela
denok elkarrekin Berriatura bazkaltzera, eta... kaka zaharra! Jatetxea itxita omen dago.
Hurrengo batean beharko du izan).

KAKA ZIRINE

Hegazti-gorotzaren antzeko kaka, zirina, oso kaka arina (“excremento muy ligero™). Horrelakoa,
beherako gogorrak eragiten du. Kaka ziriiie eifiddot (Oso kaka arina egin dut). Azpimarratu nahi
dugunean: zirifi-zirifie. Umik atzo kaka ederra eiban, baiie, gaur zirifi-ziriiie eifiddau (Umeak
atzo kaka ederra egin zuen, baina, gaur guztiz arina egin du).



KAKAZTU

Kakaztu, kakaz bete, zikindu, nahastu (“enmierdar”). Testuinguru ugaritan erabil daiteke. Zea
baiio dotoria euan da zeuk kakaztuzu dana (Oso dotore zegoen eta zeuk nahastu duzu dena).
Garbi-garbi tte dotore laa gendun guk. Batenbatek kakazturau dana (Guk garbi-garbi eta dotore
utzi genuen. Norbaitek kakaztu du dena). Zertzuk esattuz? Kakaztute laagattu danok! (Nolakoak
esan ditu? Denok utzi gaitu kakaztuta).

KAKOTA

Mozkorra adierazteko berba desberdinez baliatzen gara han eta hemen: legatza, atxurra,
mahatsa, melokotoia, zepeliiia.... Ondarroan, Augustin Zubikaraik dioenez, kakota ere esaten
zitzaion. Berak honako adibide hau ematen digu: Kakota kentzeko botikarik onena, egunsentiko

terralaren gozamena. Aurretik erabiliko zuten. Ni ez naiz gogoratzen berba hau inoiz entzun
dudanik.

KAKOTE

1.- Inazio “Kakote”. Artalekuko eskillaetan bixi zan Iiiazio Kakote. (Kale Handitik San Inazio
kalera doazen eskaileretan bizi zen Ifiazio “Kakote”). San Inazio Kalekoen “almirantea”,
burua, zen. Baina, geroago Fausto Campos-en sotoan egiten zuen lan, batez ere kaxak
konpontzen. Hura gure auzoa zen eta soto horretan elkartzen ginen berarekin. Garai batean gure
“almirantea” ere izan zen: Kakote almirante esaten genuen gure artean. Berari inoiz ere ez
horrelakorik. Kantatu ere bai honako hau: Kakote Almirante, gerrako kapitxana. Ume guztin
erreginie, malukixan kapitxana.

Mutil zaharra, handia, beti bakarrik, txapela txikia bekainetaraino sartua, pauso azkar eta
militarrez besoei bortizki eraginez, inori kasurik egin gabe, serio demonio, eguraldi onaren
seinale, eta zorakeriak egiten eguraldi txarra iragarriz. Kontu handia izan behar zen berarekin
hitz egiterakoan, bere erreakzioak ustekabekoak izaten baitziren; ahalegina egiten genuen bera
umore onez mantentzeko, haserretu gabe. Izan ere haserretzen zenean kontrola galtzen zuen.
Inazio “Kakote rekin ondo konpontzea hobe!

“Bai, Iiiazio Kakote-be ortxe Artalekuko eskillaretan bixi zan. Iiiazio Kakote zan Pilar
Aranbarri, Santos Belarrimotxen andrin anaxi. Baakixu zeifiddan Santos ojaleteru, Gartzia?
Iiiazio-be Aranbarri. Kakotenekuk esatetzen orrei. Enda Iiiazio Kakoten atte-be Iiiazio zan,
gixon andi bat. Eskoli emoteban. Lenako txoiandiko eskoli emotezkun araxe junde.
Euraneko etxin, ortxe. Neu-be jun ixanittan. Maxu zan. Maxu-ero, eskoli emotezkun
beiiipeiii. Eskueraz dana. Orrettek kontuk-eta etten erakutsi-tte, olakoxe gauzak. Kalandiko
gexenok juten giiian, neskak eta mutillak, danak nastin. Entradan sartu te olatteitaz
eskillarak berutz, eta antxe emoteban eskoli... etxi zan; etxin emoteban. Iiiox Artalekun-be
bai, danok jarritte sillakiii ortxe. Artalekun kanpun. Ortxe-be emotezkun eueldi ederra
euanin. Baiie bera-pe palu eukitteban-e! Danok geldik eukitteko paluaz. Jo ezkattun sekule
eiii, baiie, antxe eskun eukitteban palu, bestelan guk sasoi geunkan-da, endreru otzin
atakoendun. Lenako katonaz da pizarriaz antxe eoten giiian Ifiazio Kakoten attaz. Atte-be
Ifiazio Kakote, gixon andi bat”. (Pagate Anakabe Itziar).

(Bai, Inazio “Kakote”-eta ere hortxe Artalekuko eskaileretan bizi ziren. Ifazio “Kakote” zen
Pilar Aranbarri, Santos “Belarrimotx”’en emaztearen anaia. Badakizu zein den Santos iturgina,
Gartzia? Inazio ere Aranbarri. Kakotenekuk esaten zieten horiei. Eta Inazio “Kakote’ren aita ere
Ifiazio zen, gizon handi bat. Eskola ematen zuen. Garai bateko “txakur handiko eskola” ematen
zigun, haraxe joanda. Ni ere joan izan nintzen. Maisua zen. Maisua-edo, eskola ematen zigun
behinik behin. Dena euskaraz. Horiek, kontuak-eta egiten irakatsi eta horrelako gauzak. Kale
Handiko gehienok joaten ginen, neskak eta mutilak, denok elkarrekin. Atarian sartu eta
horrelaxe daude eskailerak beherantz, eta hantxe ematen zuen eskola... etxea zen; etxean ematen
zuen. Inoiz Artalekuan ere bai. Denok eserita aulkiekin hortxe, Artalekuan kanpoan. Hortxe ere



ematen zigun eguraldi ona egiten zuenean. Baina, berak ere makila izaten zuen e! Denok
geldirik edukitzeko, makilarekin. Jo ez gintuen inoiz egin, ordea hantxe eskuan edukitzen zuen
makila, bestela guk, sasoia genuenez istilua eta liskarra berehala aterako genuen. Garai bateko
katona eta arbeltxoarekin hantxe egoten ginen Ifiazio “Kakote”ren aitarekin. Aita ere Inazio
“Kakote”, gizon handia).

2.- Kakotenekuk. Ospitalean bizi ziren anaia umezurtzak Karlos eta Kanuto ziren Kakotenekuk.
Ikus ospittala (OSPITTALA, 1).

KAKOTU

Gogortu, kakotu, okertu, mugitu ezinik geratu (“encorvar”). Beste testuinguruetarako ere
balioko zuen berba onek, baina, guk behinik behin, eskuetako hatzei zegokienez baizik ez
genuen erabiltzen. Otzaz atzamarrak kakotuaztaz (Hotzaz hatzak kakotu zaizkit). Atzamarrak
kakotuteakaz da nik ezifiddotzat orrei kolpeik eifi (Hatzak, hotzak gogortuta ditut eta ezin diot
horri heldu).

KAKU

Kakoa (“gancho”). Oso antzekoa da, baina barruko gantxuk baino kirten sendoagoa eta
motzagoa izaten du. Berez, arrain handiak (hegaluzea, hegalaburra) jasotzen laguntzeko
erabiltzen da. Arrantzaleek, bai itsasoan eta bai portuan gauza askotarako behar izaten duten
tresna. Horregatik kakoa maiz ikusten genuen eta berba erabili ere bai. Bere eginkizun propioez
aparte, uretatik zernahi jasotzeko balio zuen; aberia latza erraz egiteko ere bai. Atun andixak
altsateko maifieruk kaku birrixaten dabe (Hegaluze handiak txalupara jasotzeko arrantzaleek
kakoa behar izaten dute). Kafiaberiaz danai beste batek kakuaz launtzeotza atune altsaten
(Kanaberaz ari denari beste batek kakoaz laguntzen dio hegaluzea txalupara jasotzen).

Era honetako tresnak bi izaten dira txalupetan: kaku eta gantxu. Egituraz eta itxuraz 0so
antzekoak. Ikus, barruko gantxu.

KAKU

Felix Ituarte ondarrutar apaizari “Kdku” goitizenez deitzen zioten. Garroku familiako apaiz
hau, Gregorioren, Josuren (“Kabido”) eta Delfinen anai zen, Emeteriren semea. Alderdi batean,
ez dakit eskuinean ala ezkerrean, belarri erdia falta zitzaion.

KALA

1.- Arrantza egiteko lekura heldu eta arrantzarako aparailuak uretaratu. Beraz, aditza da. Nik
adiera hau ez nuen ezagutzen. Aitari entzun nion: “Amentxe kald biou” (Hementxe hasi behar
dugu arrantzan / Hementxe bota behar dugu aparailua).

Gaztelaniaz bada honen antzeko zerbait. “Hacer la cala: operacién de echar las redes en la
pesca”. “Calar: disponer en el agua debidamente un arte para pescar’.

2.- Igarri, antzeman, sumatu (“calar”). Segixan kald netzan zeta etorren (Berehala igarri nion
zertara zetorren). Ironiaz ere sarri esaten da, alderantziz ulertzeko. Olan datorrenai geldik
kaldkotzazu bai zetaatorren! (Horrela datorrenari ez da zail antzematen zertara datorren).

KALABAKA

Nesken artean guztiz zabaldua zegoen jolasa. Mutilok inoiz ez ginen horretan aritzen. Jolasa
burutzerakoan esaten zen hitzetik hartzen zuen izena jolasak berak: Kalaba (kalabaka). 1zan ere
honela esaten zuten, gaztelania batuan: “Un, dos, tres, kalab4”. Beste jolasak adierazteko bezala
( “asto-astoka, itso-itsoka, alabanderaka) kasu honetan ere “-ka” atzizkia hartzen du: kalabaka.
Nola jolasten zen? Ze arau zituen? Arrastorik ere ez nuen, baina, garai hartako neskek azaldu
didate.

Bata geratzen zen horma ondoan hormara begira, eta beste parte hartzaile guztiak hormatik
metro batzuetara. Hormara begira zegoenak “un, dos, tres kalaba” esan ahalik eta azkarren, eta
jiratu egiten zen, ea norbait mugitzen harrapatzen zuen; izan ere, beste guztien helburua zera



zen, hots, horman zegoenak mugitzen ikusi gabe hau bizkarrean ukitzea. Hormara begira
zegoenak inor mugitzen ikusten bazuen, hura izaten zen hormara begira jartzen zena.

KALABAZI

1.- Kalabaza (‘“calabaza”). Gaur egun sarri jaten da, baina orduan ez zen jaten eta aipatu ere
gutxi. Ordun guk ez genkixen kalabazi jatezani-pe (Garai hartan guk ez genekien kalabaza jaten
zenik ere).

2.- Eskolan ematen zuten kalabaza (“suspenso escolar”). Ongun zemat kalabaza atazuz?
(Oraingoan zenbat kalabaza atera dituzu eskolan?). Eskolako giroari zegokionez, irakasgai
(asignatura) bat ez gainditzea kalabazi berbaz adierazten zen.

3.- Kalabazi emon. Ezezkoa eman (“dar el no”). Gexenetan neskik emoteban kalabazi eta
mutillak artu (Gehienetan neskak ematen zuen kalabaza, eta mutilak jaso).

Neska-mutilen harremanetan bi testuingurutarako baliatzen zen berba honetaz. Neska nahiz
mutil batek gustatzen zitzaionari (mutil edo neska) mandatua egin eta ezezkoa jasotzen bazuen,
kalabaza eman ziola esaten zen. Isabelek Juanitoi kalabazi emon ei dotza (Isabelek Juanitori
kalabaza eman omen dio).

Beste egoera, igandeetakoa izaten zen. Herriko bandak plazan musika jotzen zuen dantzan
(baltziuan) helduta egiteko. Ezkongaiak zirenak (nobixa-nobixuk) ez zuten inori ezer eskatu
beharrik; musika hasten zenean elkarri heldu eta dantzan hasi. Besteena zen arazoa. Neskak
elkarrekin hasten ziren dantzan, dantza eskatzera zein mutil joango zitzaien zain. Mutilak
binaka joan eta dantza eskatzen zieten dantzan ari ziren neskei. Begiratu ondo zeintzuk ziren eta
ze itxura zuten baiezkoa ala ezezkoa eman erabakitzeko. Ezezko hori, kalabazi emoti izaten zen.
Begoiiai eta Arantzai dantzi eskatzea junga ta kalabazi (Begonari eta Arantzari dantza eskatu
diegu eta kalabaza eman digute).

KALABERI

Burezurra, garezurra (“calavera”). Arriskuan genbiltzanean nagusiagoren batek aipatzen zigun
beldurra sartu eta arriskutik aldentzeko: Ezatteze ibilli or, jaustemazaze kalaberi apurtukozue-ta
(Ez zaitezte ibili hor, erortzen bazarete burezurra puskatuko duzue eta).

Benetako garezurrik ez genuen ikusten, baina, marrazturikoak bai. Argi indarraren zutabeen
azpian eta horrelako leku berezietan agertzen ziren, arriskua adieraziz. Gu, berez, edozein leku
arriskutsutara arrimatzen ginen, baina kalaberi dibujata (burezurraren irudia) ikusi bezain
pronto ospa egiten genuen, ez baitzitzaigun atsegina gertatzen irudi hori. Bagenekien, han, gure
burua horrelako burezur bihurtzeko arriskua zegoela. Kalaberik billurre emoteozkun eta
baezpaan-be eskapa etten gendun; naxa ixaten gendun kalaberaik ezeuan lekun trankill ibilli,
natte peligro gexa eon (Burezurrak beldurra sartzen zigun eta badaezpada alde egiten genuen.
Nahiago izaten genuen garezurrik ez zegoen lekuan ibili, nahiz eta arrisku handiagoa izan).

KALABEUNE
Kalaberuna. Hitz elkartu honen osagaiak: kala (kala), beune (beruna). Esanahia: Itsasoan
arrantza egin nahi den lekuko sakonera (sondi) neurtzeko erabiltzen zen beruna. Kalabeune
erria neban, da otamar braza euazen (Kalaberuna uretaratu nuen, eta hogeita hamar brazako
sakonera zegoen). Kabratako-be kalabeune usatezan (Kabrak harrapatzeko ere kalabeune
erabiltzen zen).

KALABORTA

Txalupa atoian eramateko erabiltzen zen soka lodia (‘“‘calabrote”). Lehen, berba hau asko
erabiltzen omen zen, baina, aspaldian honen ordez, erremorkeko soki. Kalaborta, soka
lodixe ixatezan (Kalaborta soka lodia izaten zen).

KALAGIXONA



Arrantzale abila; itsasoan arraina harrapatzeko trebezia duen arrantzalea. Neuk ez dut inoiz
entzun izan. Berba hau Augustin Zubikaraik dakar.

KALANDIXE

Kale Handia (“Calle Mayor”). Elizako plazatxotik kalean behera, Erribera Kalerantz abiatu.
Berehala, bide bakar hori bitan banatzen da: eskuinetik Kalandixe (hortxe hasten da Kale
Handia), eta ezkerretik jarraituz gero, Erribera kalera joko dugu. Kale estu eta luzea. Aurrera
jarraituz Artaleku deituriko tokiraino eramango gaitu: hortxe bukatzen da hain zuzen kalea.
Etorri garen norabidean, ezkerretara bi harrizko eskailera aurkituko ditugu: Lezeaneko
eskillarak (Erribera Kalera jaisteko), eta Artalekuko eskillarak (hauek zabalagoak, Zubi
Berriaren aurrera jaisteko). Kalandittik pasa etten gifian gu bandik jigantikiii dde kabezulukiii
kalin buelti ettea urtetebanin; baiie, pasa arifi, aringaingan, kabezuluk ez atrapateko. Jun-be
etten ginian Kalandire, barfie, sarri-sarri ez: Pazenea kromuk eta kanikak erostea, eta Anjel
Korkotxanea-be bai, paratezanin attan erloju erutea. Anjel korkotxe erlojo konpontzalli zan
(Kale Handitik igaro egiten ginen musika banda erraldoi eta buruhandiekin kaleetan zehar
ibiltzera irteten zenean; ordea, igaro, azkar, korrika, buruhandiek harrapa ez gintzaten. Joan ere
egiten ginen Kale Handira, baina ez maiz: Paz-en dendara kanikak eta kromoak erostera, eta
“Anjel Korkotxe’ren etxera ere bai, geratzen zenean aitaren ordularia eramatera. “Anjel
Korkotxe” ordulari konpontzailea zen).

Bizitasun handiko kalea zen Kalandixe, jende ugari bizi baitzen bertan, gainera guretzat guztiz
ezagunak, ospetsuak eta esanguratsuak zirenak, onerako edo txarrerako. Kalandiko jendeari
buruzko informazioa Itziar Pagatek eman dit. Berak, den-denak ez, baina, familia eta pertsona
asko gogoan ditu, hantxe bizi izan baita beti: Anjel Korkotxe, Antonio Zapateru (gozikarra),
Aristondo (Salbadorren-da atte: Baxerrineku), Artondonekuk, Atano (andri Felisa), Fraixke
Baraiku (Felipe Baraikun-de ama), Bitoriana Txikixe, Dienesi Sau (Benino Papardon-da ama.
Txakurran ixena, Rekete), Diopill, Don German, Drogexakuk (Kontsuelo, Periko-ta), Elizabet
Matxa (ama, Jospantoni), Erramona Abarketeri (Gillerma Abarketerin-de ama), Eskribaukuk,
Etxabenekuk, Garrokokuk, Jose Gaztaiierre, Hermosilla, Hipolito Sardoi, Hipolito Ulegorra
(Blas Andixan anaxi), Indio (andri, Mai Dolos), Jose Pintxe, Jospa Gorra, Jospa Laidon
(Lazaro Porrun arrebi), Juana Txati, Juanamala, Julian Gaizto, Juste Estraperlisti, Kankilloi,
Karlota (erresaxu erresatebana), Karrillenekuk, Kikirri, Kutxillonekuk (Emo, Jesusito, Apitto-
ta), Latxanbre, Leona Faifi (jostune), Luis Atune (Lolita Axunan-da attan anaxi), Luis Boteru,
Luis Frutu, Mai Sau, Manuel Serenu, Maomanekuk, Maria Ageda, Markexanekuk, Perfeta
Aramaio, Nabarriki, Nicanor Pesetillas eta Antonio (zapateruk), Nikanora (Jose Pittun andrin-
de ama), Nikolau (Akulu), Osoronekuk (Austii eta Mari), Paatenekuk, Pandeittotarrak,
Paraueruk (katxarreruk: Emilio ta Arturo), Pastelamatsanekuk, Pazenekuk, Pedro Atanasio,
Pedro Laka (Mari Laka), Pedro Zapateru (madrilefiu; andri Saturrango kartzelan eukiban),
Pittunekuk (Bixenta), Porrunekuk (ama, Abasaastin arrebi Dominika), Prieto (andri Estefania
Ollarraneku), Primitiba Ibaibarriaga, Roca ta Leon, Sandali Santa Teesaku, Serafin Jitanu,
Sereno Txikixe, Sotera Berrill, Takota, Tenplenekuk, Territxer (andri, Madalena), Toxutarrak,
Santi Txikixe, Turubi (Roken-da, Zizilin-de ama), Txanterrika (Jose), Txantxala (Timuti, Dolos,
Darie), Txapifienekuk, Txistenekuk (Jospa Txist), Zizili Sau...

Oneitiz sasoi baten Kalandixan bixizin batzuk. Ori, txakurrak-eta (Rekete bakarrik
kontarou), katuk-eta, saguk-eta kontabaik. Danak ezileikez konta. “Danak kontata-be, beti
lagakozu batenbat esanbaik’. Zentsuri pasatara. Orretteattik, desixen batzuk ezti agertzen.
(Hauek dira garai batean Kale Handian bizi ziren batzuk. Baina, txakurrak (Rekete zeritzana
baizik ez dugu aipatu), katuak eta saguak kontatu gabe. Denak ezin dira kontatu. “Denak
kontatuta ere beti utziko duzu norbait aipatu gabe”. Zentsura pasatuta dago. Horregatik zenbait
goitizen ez dira agertzen).

KALAN ERDIXE
Errekaren erdi gunea. Gure herrian itsasoratzen da Artibai erreka. Herriko edozein ibaiertzetatik



begiratuta, errekaren erdiguneari deitzen genion horrela: kalan erdixe. Errekaren ertz batetik
harrika egiten genuenean, batzuetan helburua hori izaten zen, hots, harria kalan erdire
(errekaren erdialderaino) botatzea. Batela solta eiiitzan da kalan erdire juntzan (Batela askatu
egin zen eta errekaren erdira joan zen). Arrixe kalan erdirarte ezetz bota (Harria errekaren
erdiraino ezetz bota).

KALAPETA

Txaluparen ohol artean espartzu moduko materia (erbatza) itsatsi (“‘calafatear”). Guk etxetik
ikusten gendun astillerun zelan kalapetaten zittuezen txalopak (Guk etxetik ikusten genuen
ontziolan nola sartzen zieten txalupei oholen artean espartzua).

Zurezko txalupak eraikitzen zituztenean, ontziolan ikusten genuen, lehenbizi gila ezartzen
zutela eta ondoren gila osoan zehar, brankatik poparaino saihetsak, eta gero ohol luzeak
saihetsei josita. Ohol luze horien bitarteetan, tarte horiek ongi ixteko, espartzuaren antzeko
materia sartzen zioten. Lan hori adierazten genuen guk kalapeta aditzaren bitartez.

KALAPITXIXE

Tximeleta, mitxeleta (“mariposa”). Intsektu honi deitzeko euskaldunok izen asko omen ditugu;
tximeleta motak ere ez dira gutxi eta. Mutrikun erabiltzen duten berbak du gurearen
(kalapitxixe) antzekotasunik handiena: kalaputxia.

Antonio Perez Bilbaok bere Bermeoko Herri Hizkera liburuaren lehen parteko hasieran
anekdota bat kontatzen digu. Euskal Herriko leku desberdinetako adiskide taldetxo bat elkartu
omen zen bazkari batean; tartean bermeotar bat. Zenbait gai desberdin jorratu ondoren,
azkenean euskara bera bihurtu omen zen solasgai. Gauza bera adierazteko zergatik erabiltzen
ote ziren berba desberdinak (jezarri, eseri, jarri). Pasadizo honen azken zatia hitzez hitz ematen
dut, egileak berak (Antonio Pérez Bilbao) dakarren moduan:

Bazkalkide batek esan zuen orduan: “Euskaraz izen diferente gehien dituana, erderazko
“mariposa” da, intsektu honek euskaraz berrehun izen baino gehiago ditu eta”.

Denak hasi ziren bere tokiko izena esaten: “Gure herrian mitxeletia esaten da”; “Gurean
pinpilinpauxa”; “Gurean tximeleta”, Atxiamatxia”, “Astoluma” ...

Gure bermeotarrak, hoiek denak entzun eta gero, lasai-lasai eta komentzimendu osoaz, bota
zuen: “Bermion, barriz, MARIPOSIE!”.

Eta bere kafeari zurrutada polita egin zion, arazoa guztiz amaitutzat emanez.

Ongi datorkidalako testuingurutik aterata eman dudan pasadizo hori Antonio Pérez Bilbaok
adibide legez dakar, ondoren “hizkuntza bat ez dela lexikoa bakarrik” defendatzeko. Bermeoko
arrantzaleen berbetaren nortasuna, bizitasuna eta aberastasuna azpimarratzen du segidan.
Intsektu honek izen asko dituela esan dugu. Hona hemen batzuk: mitxeleta, tximeleta,
kalaputxia, kalapitxixe, ezkabia, marisorgin, pinpilinpauxa, txipilipeta, txirpilota, atxia-matxia,
astoluma, txiribixe. Bermeon nola esaten den ahaztu gabe.

Gure osaba Andonik (Andoni Basterretxea Irusta; Ondarroan, “Don Andoni”) kontatu zidan
Joxe Migel Barandiaranek, Ondarroako berba batzuez ohartuta, honela esan ziola behin:
“Konturatze al zea zuen hitz elkartu batzuetan nola agertzen dan KALA hitza?: KALApitxixe,
KALAtxoixe, KALAn erdixe, KALAgixona, KALAbeune”. KALA hitza bera ere hor dugu, noski.
Bitxia da Indonesian tximeleta hitzaz zer adierazteko baliatzen diren. Beraien hizkuntzan gaua
“malam” esaten dute, eta tximeleta “kupu kupu’. Prostituta adierazteko “kupu kupu malam”,
hots, “gaueko tximeleta”. Errealitate gordina dotorezia handiz aditzera emana. Hizkuntzen
bitxikeriak!

KALARI

1.- Arrantzan egiteko asmoz aparailua uretaratzen den aldi bakoitza. Ongo kalari ona ixan da.
Kiloko lupiiii atraparot (Oraingo kalari ona izan da. Kiloko lupia harrapatu dut).

Beste testuinguru batzuetan ere berdin. Kineliaz ongun ederra eizue kalari. Ixe milloi



enbarkazue ezta? (Oraingoan kinielarekin ederra egin duzue jasoaldia. la milioia ezta?). Kalara
naturalik eztou eifi gau guztin (Gau osoan arrantzan aritu eta apenas harrapatu dugun ezer).

2.- Zupada (“calada”). Ziarroik eztakat eta kalara bat emongoztazu? (Zigarrorik ez dut eta
zupada bat emango al didazu?). Orrek gixonorrek ziarruai kalari zarratu etteotza (Gizon horrek
zigarroari zupadak azkar ematen dizkio).

Guk zigarroak ugari izaten genituen txikitan, Kresala tabernako sotoan ‘hartutakoak”.
Horregatik zupada edonori emateko prest egoten ginen. Ziarroik eztakazu? Neuk emongotzuk
kalari (Zigarrorik ez al duzu? Nik emango dizut zupada bat).

3.- Kalaran bat. Aldiko bat (“cada vez uno/a”). Jatorriz arrantzako testuinguruan erabili izan da.
Arrantzako aparailua uretaratzen den bakoitzean zerbait harrapatzen bada, orduan esaten da,
kalaran bat harrapatzen dela. Arratsaldin pantxotan ibilliga, ta kalaran bat atraparou
(Arratsaldean pantxotan aritu gara eta aldiko bat harrapatu dugu). Besoa luzatu eta zerbait ahora
eramaten diharduenagatik ere berdin esango da. Langustifiuk jaten gebizen. Etorri zan Toxu;
besu luzatu te kalaran bat artzeozkun (Zigalak jaten ari ginen. Etorri zen “Toxu”; besoa
luzatzen zuen bakoitzean bat hartzen zigun). Kalaran bat hartzen bazuen gaitzerdi, kalaran bi
ere har daitezke eta.

4.- Kalaran-kalaran. Sarri-sarri, oso maiz (“a menudo”, “frecuentemente”). Len ezan agertzen,
baiie, aspaldixan, kalaran-kalaran agertzen da (Lehen ez zen agertzen, baina, aspaldi honetan,
sarri-sarri agertzen da). Orreik afai-meixendi kalaran-kalaran etten dabe (Horiek maiz egiten
dute afari-merienda).

KALATXOIXE

Kaioa (“gaviota”). Portu inguruan eta herriko bazter guztietan jateko non zer harrapatuko
ibiltzen diren hegazti handi zuriak. Kalatxoixe zan guk ezautzen gendun egaztirik andixena.
Kalatxoixak ondo ezautzen genduzen, urre-urrin ikusten genduzelako (Kaioa zen guk ezagutzen
genuen hegaztirik handiena. Kalatxoriak ongi ezagutzen genituen, oso hurbil ikusten
genituelako). Kalatxoixe beti jateko bille (Kaioa beti jateko bila).

Zer gertatzen da? Antzekoak asko direla. Guk kaxu eta kaxarra entzun egiten genituen eta esan
ere bai. Hortik aparte gauza gutxi. Gure inguruan moko beltzak eta moko horiak ibiltzen ziren.
Kalatxoixe beti kokatuko da leku estrategikoenean, mutur-muturrean, ertzean, garaiera handiko
lekuetan, mokora eramateko modukorik zer ikusiko. Erreka gainean, uretan dabilen zerbait
harrapatzeko, edo errekara zer botatzen ote duten (arrain buruak, hezurrak, arrain zaharrak...)
erne.

Janaria atera eta berehala, besteak baino lehen hartzeko prest-prest dagoenagatik esango da:
Anda kalatxoixe prest pikokari etteko (Han dago prest “kaioa” mokoaz janaria jasotzeko).
Itsasertzean, kostan, izan daitekeen baretasunik handiena, gure aitak adibide baten bitartez
irudikatu nahi izaten zuen: “Aifi euan bare, atxa gaiin euan kalatxoixak, pata bat eukan
uretan, eta besti sikotan” (Pentsa zenbaterainoko baretasuna zegoen; harkaitz gainean zegoen
kaioak, hanka bata zuen uretan, eta bestea lehorrean).

KALBAIXU

Jesukristo Kalbario mendian gurutziltzatu zuten; baina, hara bidean bereak eta bi jasan behar
izan zituen. Horiek gogoratuz, norbait oinazealdi gogorra pasatzen ari denean kalbaixu pasatzen
ari dela esaten zen. Orreaz gixonorreaz beko andri ederrara kalbaixu pasaten (Senar horrekin,
beheko andrea a zelako kalbarioa pasatzen ari den). Kalbaixu euki ere bai. Itziarrek ederraauke

kalbaixu seme gaztiaz (Itziarrek a zelako kalbarioa duen seme gaztearekin).

KALBER

Ume txikiek ipurdi aldea erreta zutenean egiten zitzaien hauts zuriaren izena (“polvos Calber”).
Onek umionek ipurdixe erretaauke ta ekarriztaxu Kalbér potu (Ume honek ipurdia erreta du, eta
ekar iezadazu “Calber” potea).

Kartoi gogorrezko ontzi berdea izaten zen. Gaineko aldean zulo txiki ugari izaten zituen.



KALE

Jospa izeneko emakume batek zuen goitizena: Jospa Kale. Josparen senarrari, Joseri,
baserritarra izaki, kalera bizitzera joan zelako, “Kale” goitizena jarri zioten, beraz, “Jose
Kale”. Jospari berriz, senarraren goitizena ezarri: “Jospa Kale”.

Gure kalean (Mollan) bizi zen. Harekin errietan hastea baino hobe isilik geratzea. Ahots ozen
eta sarkorra zuen. Guri ere haserre egiten hasten zitzaigunean, ospa egin eta kito. Okerkeriaren
bat egiten ikusten bagintuen, ez zen isilik geratzen. Urrutira ere ozen egiten zuen deiadar: Ole,
ole! Entzun orduko genekien zein ari zitzaigun errietan. Sare konpontzailea zenez gure
izebarekin (Klara Basterretxea: sare konpontzaileen maistri) harremana bazuen, eta bestetik
gure kale berean bizi zen, beraz, ezagutzen gintuen nongoak ginen. Horregatik, haren bistan
egiten genuen okerkeriaren berri amen batean heltzen zitzaion gure amari.

“Gure anaxiai, Jose Martiiiei, gurin amak iual Martiii esateotzan. Da ordun Jospa Kalek
deitzeotzan bentanatik, bentanak urrin euazen-da: “Pieda, nun dau orrek aurreku?”. “Jose”
zan aurreku. Beran gixona zan Jose-ta. Da alanttenik, Jose Martiii. Bestelanik Martiii
ixango zala geure anaxi-be. Ixena motzaua esateko joeri. Baiie alantteik Jose Martifieaz segi,
ixan-be alatteik zan-da”. (Arauco Akarregi Begoiia).

(Gure anaiari, Jose Martini, amak batzuetan Martin esaten zion. Orduan Jospa “Kale’k deitzen
zion leihotik, leihoak hurbil zeuden eta: “Piedad, non du horrek aurrekoa?”. Esan gabe utzitako
“Jose” zen aurrekoa. Izan ere bere senarra zen Jose. Eta horrela, “Jose Martin”, osorik. Bestela,
gure anaia, “Martin” soilik izango zela. Izena mozteko joera. Baina horrela, “Jose Martin” izen
osoarekin geratu zen, bere izena horrela baitzen).

KALEA

Kalera, kanpora (“a la calle”, “fuera”). Zu eza amengu te zu kalea (Zu ez zara hemengoa, beraz,
kanpora). Fernando kuadrillatik kalea bixaldurabe (Fernando koadrilatik kanpora bidali dute).
Berez, forma hau, kale hitzaren adlatibo (nora?) kasuaren singularra dugu: kale + RA
(deklinabideko atzizkia). Gogoratu deklinabideko kasu horretako “RA”, guk “A” bihurtzen
dugula (Debara / Debd, Saturraranera / Saturranea, itsasora / itsosa). Beraz, ‘“kalera”
adierazteko “kalea” esaten dugu.

Ordea, gure “kalea” honek ‘“kanpora” esan nahi du: fuera, kanpora, alegia, kanporatuta
(eliminatuta) geratzen zarela. Pelotan ibillikoa. Barie, zu, kalea. Zu ezabiz (Pilotan arituko gara.
Baina zu fuera. Zuk ez duzu jokatuko).

Kalin (kalean) egon, “kanporatuta” egotea esan nahi du. Reala ezta klasifika. Reala kalin da
(Erreala ez da sailkatu. Erreala kanporatuta dago).

KALEA ATA

Etxetik bota (“echar de casa”). Batzutan, etxin jaui abertzali bazan eta beran etxin bixi zinak
reketik, orretteattik bakarrik ataten zittun kalea. Bestea-be barbifi-bardiii (Batzuetan, etxearen
jabea abertzalea bazen eta maizterrak erreketeak, horregatik bakarrik ateratzen zituen kalera.
Hori bera alderantziz ere gertatzen zen).

Etxetik nork nor bota dezake? Jabeak maizterra. Eta hori gertatu egiten zen. Arrazoiak asko eta
desberdinak izan zitezkeen. Etxi semintzako birdabela-ta, jauik goikuk kalea atattuz (Etxea
semearentzat behar duela eta, jabeak goiko familia kalera atera du).

Gauza bera aditzera emateko beste modu bat: trastik kalea ata eraiii. Goikuai trastik kalea ata
eraitzez (Goikoak etxetik bota dituzte). Beste aterperik ez zuen familia kalera ateratzea, kale
gorrian uztea zen (kale gorrixin laga). Manuela ta familixi kale gorrixin lagattuez (Manuela eta
familia kale gorrian utzi dituzte).

KALE EIN
Kale egin (“fallar”). Mendire juteko beran zaiii eonga baiie, gaur kale eizku (Mendira joateko



beraren zain egon gara, baina, gaur kale egin digu).

Gipuzkoa aldean guztiz arrunta den lokuzio hau, Ondarroan ez da testu inguru orotan erabiltzen.
Pilotan jokatzerakoan, adibidez, gure herrian, “kale egin” ordez, uts eifi entzungo dugu. Ordea,
beste zenbait testuingurutarako balio digu.

KALEGARBITZALLI

Kale-garbitzailea (“barrendero”). Ordun kalegarbitzallintzat biar asko eotezan (Orduan kale-
garbitzaileentzat lan asko izaten zen).

Kaligarbitzalli ere berdin-berdin esaten zen; barranderu ere bai. Guretzat ezaguneneak: Jose
“Gorra” (Jose “Latxanbre”) eta “Txordo” (Felipe Kaltzakorta). Gure kale inguruan aritzen
zena Jose “Gorra”. Hauek zakarrak ere biltzen zituzten, eta Joseri “Jose Zamarreru” (zakar
biltzailea) ere deitzen genion. Orain zamarreru, gauero pasatzen den kamioiari esaten zaio.
Zamarrak ere biltzen zituzten, baina, zamar gehienak errekara botatzen genituen. Marea
beherakoan ederki eramaten zituen urak, endemas, aurretik euria sendo eginda bazegoen. Nik ez
nuen ezagutu baina, entzuna genuen izan zela kale-garbitzaile bat, “Miel Tuerra”. Begi bakarra
zelako esaten zioten “Tuerra”.

Kale-garbitzaileek beren lana ondo burutzeko, astoa, gurdia, pala, erratz handi bat, saski zaharra
eta turuta behar zituzten; uniformea, berriz, mahoizko trajea eta txapel gorria erdi-erdian txapa
zuela.

KALEKUTZI

Kale Gurutzea (“cruce de calles”). Ordun Kalekutzetik jente asko pasatezan (Garai hartan Kale
Gurutzetik jende asko igarotzen zen).

Elizako atariaren aurrean zegoen plazatxoari deitzen genion horrela (Kalekutzi), handik hasten
baitziren herriko hiru kale nagusi: bat gorantz (Goiko Kalea) eta be